
Gort an Leasa

Rae Ni Bhreacain

Martin Fagan a mhaisigh



Fado, fado, bhi conai ar bhaintreach
bhocht i mBaile na Ran. Bhi beirt
mhac aici, mar a bhi Oisin agus
Diarmaid. Ni raibh de mhaoin an
tsaoil acu ach capla garrai beag a bhi
mile no dho 6n teach.

Mholadh na daoine Oisin go
hard na spéire. Bhiodh Diarmaid
bodhraithe ag éisteacht leo. De réir a
chéile d'thas €ad i gcroi Dhiarmada
agus d’éirigh sé mishona stuacach ann
féin. Ni thugadh sé lamh chanta d’aon
duine riamh agus sheachnaiodh sé



comhluadar na ndaoine a oiread is a
d’théadfadh sé.

Dhéanadh a mhathair iarracht
combhairle a chur air. Ach ni éisteadh
sé 1éi. Ni éisteadh sé le haon duine.
Faoi dheireadh thug a mhathair
Diarmaid go dti Maire Dhubh an
tSléibhe. Bean feasa a bhi i Maire
Dhubh a chonaigh 1€ féin i gcal an
chnoic. Bhi sé de chail ar Mhaire
go raibh leigheas aici ar gach aon
aicid a thiocfadh ar cholainn no ar
mheabhair an duine. Ba ar an mbean
feasa seo a thrialladh muintir Bhaile
na Ran in am an gha agus an ghatair.

D’amharc Maire Dhubh sa tine agus
thainig scail ar a saile. Lig si osna
fhada aisti.

‘A Dhiarmaid bhig na gcleas,” ar sise
leis faoi dheireadh, ‘mura n-athraionn
ta béasa beidh aiféala fos ort.



Ach, faraor géar, bhi Diarmaid
chomh ceanndana agus a bhi sé
riamh. Ni éistfeadh sé fia le Maire
Dhubh an tSléibhe.

Trathnona amhain, tamall ina
dhiaidh sin, agus an la ag dul 6 sholas,
bhi Oisin ag sial abhaile. Bhi an 1a
caite aige ag obair. Cé a d’'fheicfeadh
sé amach roimhe ach a dhearthair
Diarmaid. Bhi Diarmaid ag déanamh
ar Ghort an Leasa.

Deirti go raibh an gort sin faoi
gheasa ag na sioga, agus da rachadh
an ghrian faoi agus tu istigh ann,
nach bhfeicfea solas an lae go deo
aris. Ach ni raibh spéis ar bith ag
Diarmaid i seanscéalta na i seanchas
d’aon sort. Chinn sé ar shitl trasna
an ghoirt chun go mbainfeadh sé an
teach amach roimh Oisin agus go
bhfaigheadh sé an chéad bhlaiseadh



de bhia an trathnona.

Thug Oisin rabhadh do agus duairt
leis gan dul isteach sa ghort.

‘Ma théann an ghrian faoi agus ta
i nGort an Leasa ni éaldidh tua as go
deo,” ar seisean.

‘Nach sasta a bheidh gach aon duine
mura n-éalaim!’ arsa Diarmaid go
grod.

Leis sin 1éim sé thar an gclai agus
isteach leis sa ghort.



Sheas Oisin tamall ag stanadh
isteach sa ghort. Cé go raibh an ghrian
imithe faoi bhi Gort an Leasa le
feiceail go soiléir sa chlapsholas. Ach
ni raibh Diarmaid le feiceail in aon
chor. An bhféadfadh sé go raibh sé
sciobtha cheana féin ag sidga Ghort an
Leasa? Thiontaigh Oisin de gheit agus
thug sé aghaidh ar theach Mhaire
Dhubh chomh tiubh géar agus a
d’'théadfadh sé.

Chonacthas do Dhiarmaid go raibh
gach rud ina thimpeall mar a bhi i
gconai. Bhi na ballai cloiche, na tithe
agus na cnoic le feiceail f6s. Ach bhi
scail thaibhsitil éigin idir € féin agus
an clai. NO an € go raibh mearbhall
ag teacht air? Rinne sé iarracht dul
suas ar an gclai. Ach ni raibh sé abalta.
Rith sé timpeall an ghoirt ag cuardach
bealach éalaithe. Ach bealach é€alaithe



ni raibh le fail. Lig sé scread as. Ach
freagra da laghad ni bhfuair sé. Bhuail
scanradh é. Chaithfeadh sé go raibh sé
faoi gheasa, mar sin, € fagtha leis féin
agus dorchadas na hoiche ag titim.
Bhi sé cinnte dearfa de nach dtiocfadh
aon duine i gcabhair air go brach.
Agus thuigfeadh sé doibh. Thosaigh

sé ag cailleadh a mhisnigh. Chaith sé
faoi ar an bhféar fuar fliuch.

Bhi an ceo ag dunadh isteach ar
Dhiarmaid. Bhi a fhios aige gur cheo
draiochta a bhi ann agus go mbeadh
sé sciobtha ag an slua si faoi mhaidin,
gan €alt i ndan do go deo na ndeor.
Shuigh sé ansin ag déanamh a
mhachnaimh. Smaoinigh sé ar an
tsainn ina raibh sé. Smaoinigh sé
ar a shaol go dti sin. Smaoinigh sé
ar a mhathair agus ar a dhearthair.
Den chéad uair riamh mhothaigh sé



aithreachas ina chroi istigh. D’fhan sé
go foighneach ansin sa dorchadas go
sciobfadh ceo draiochta an tslua si €.
Trid an gceo, chonaic sé solas beag
bui. Ansin bhi dha sholas ann, tri
cinn, ceithre cinn .... Thosaigh sé ag
crith le heagla. Bhi sé cinnte dearfa de
narbh fhada uaidh an slua si anois.
Niorbh iad an slua si a bhi ag teacht
faoina dhéin, afach, ach muintir an
bhaile! Bhi siad ag situl i dtreo an
ghoirt, ina nduine agus ina nduine,
agus bhi Maire Dhubh agus Oisin
ar cheann an tslua. Bhi pice ag gach
aon duine acu agus f6d mona lasta ar
iompar acu. Léim croi Dhiarmada.
Lean siad orthu ag sial go dti go
raibh an gort timpeallaithe acu, iad
mar a bheadh balla cosanta ann. Leis
na toirsi go 1€ir ag lonradh bhi sé
chomh geal le lar an lae ghil istigh sa






ghort. Diaidh ar ndiaidh scaip an ceo
draiochta. Thuig Diarmaid go raibh
sé slan, go raibh an gheis briste. Nuair
a leag sé cos taobh amuigh de Ghort
an Leasa bhi na daoine abalta ¢ a
fheiceail. Lig siad lit athais astu.

Duine macanta croitil a bhi i
nDiarmaid on 1a sin amach. Agus,
maidir le Gort an Leasa, nior
chualathas gur leag aon duine cos sa
ghort céanna 6n 14 sin go dti an 14 ata
inniu ann.




Paraid La Fhéile
Padraig

Sile Ni Chonghaile
Laura Geraghty a mhaisigh



Bhi a dha lamh sa doirteal ag Deaide
agus € ag sciuradh leis. Bhi an dinnéar
ite ag gach uile dhuine agus na paisti
bailithe leo amach ag déanamh spraoi.
Bhi Mamai f6s ag an mbord, ag 1éamh
an phaipéir ar a suaimhneas. Thog
Deaide a shuaile de na soithi agus
bhreathnaigh sé amach an fhuinneog.

‘Ach meas ta cén sort pramsail thart
ata ag PolI?’ a duirt sé le Mamali.



D’¢éirigh Mamai 6n mbord go
bhfeicfeadh si di féin. Bhi POl ag
mairseail, cheapfa, ach bhi gach aon
léim aige freisin. Bhi a dha lamh sinte
amach chun tosaigh aige agus ¢ ag
déanamh geaitsi aisteacha leo. Bhi a
fhios ag Mamai laithreach céard a bhi
ar bun aige.

‘O, a deir si le Deaide, ‘ta sé ag
cleachtadh don pharaid. Beidh sé ag
casadh an druma mhoir le banna ceoil
na scoile.’

‘A, b’in é é!’ arsa Deaide.

Thuig sé cuid de na geaitsi anois.
D’fhan sé ag breathna ar Phol ag
mairseail suas sios an garrai. Ach ni
raibh sé i bhfad gur iompaigh sé ar
Mhamai aris.

‘Ta amhras beag f0s orm faoin
mairseail sin,” a dairt sé.

Thriomaigh Deaide a lamha agus






amach leis.

‘Inis dom faoin bparaid seo,” arsa
Deaide le POl nuair a bhi an bheirt acu
ar ais sa chistin.

Nior fhreagair POl Deaide beag na
mor. Ni raibh gitmar maith air ar
chor ar bith. Ach choinnigh Deaide air
a cheistia.

‘Cén fath a bhfuil ti ag déanamh
léim bheag tar €is gach uile thri n6
cheithre choiscéim?’ ar seisean.

Phléasc POl amach leis.

‘Mar nil aon rogha agam!’

Chrom sé a cheann ansin, bhraigh
sé a smig ar a ucht agus bhreathnaigh
sé sios ar an urlar. D’thill Mamai an
paipéar go deas réidh.

‘Coinnigh ort, a mhic,’ a duairt
Deaide. ‘Minigh an scéal duinn, maith
an buachaill.

Ba ansin a chuir POl an racht uaidh.



‘Nil neart agamsa air mas agamsa
ata na cosa is giorra sa rang. Nil neart
agamsa air ma d’iarr an muinteoir
orm an druma millteach mor sin a
bhualadh. Agus ... agus ... nil neart
agamsa air ma bhim ag rith is ag 1éim
ar nos frog ag iarraidh coinneail suas
le gach uile dhuine eile sa pharaid!’

Nuair a bhi an méid sin curtha de
aige rith sé an doras amach.

‘Muise, an créattr,” arsa Deaide.
‘Céard a dhéanfas muid?’

Chuimhnigh Mamai uirthi féin
tamaillin.

‘Gabhfaimid chun cainte leis an
Maistreas Méabh amarach agus
gheobhaimid réiteach éigin ar an
scéal. Ach, idir an da linn, céard
faoi da dtiocfadh Mamo¢ ar cuairt?
Thabharfadh sé sin arda croi do.

D’aontaigh Deaide gur phlean maith



a bhi ansin. Amach leis chuig an
bhfén chun cuireadh a thabhairt do
Mhamo a theacht le haghaidh tae.
Chaith siad an trathnona ag
éisteacht le scéalta barrtila Mhamo.
Da bharr sin uile ni raibh an oiread
céanna imni ar Phol faoin bparaid
agus € ag dul a chodladh. Bhi a fthios
aige go rachadh Mamai agus Deaide
chun cainte leis an Maistreas Méabh
an la dar gcionn. Chuimhneoidis siad
ar rud €igin. Bhi Mamali, Deaide agus
an Mhaistreas Méabh go maith ag
cuimhneamh ar phleananna.






Cian Inion an Ri

Emer Stone

Karen Flannery a mhaisigh

@ Leagan Ultach



Bhi ri ina chonai i dTeamhair lena
bhean agus lena inion, Roéisin. Bhi
saibhreas an tsaoil acu. Nior gha doibh
aon obair a dhéanamh. Bhiodh siad
dea-ghléasta i gconai. Bhi togha gach
bia agus rogha gach di acu.

Bhi baile beag bocht taobh amuigh
den dun. Na daoine a bhi ina gconai
ansin ni raibh ach 6n lamh go dti
an beéal acu. D’théach an ri agus an
bhanrion chuige nach bhfeicfeadh Roisin
paisti bochta an bhaile in am ar bith.



Bhiodh an ri lena chuid laochra
gach uile 13, ag seilg agus ag fiach agus
ag imirt. Bhiodh an bhanrion leis na
banfhlatha gach uile 14, ag sniomh
agus ag airnean agus ag ceol. Bhi
uaigneas ar Roisin.

Bhi Roisin ina girseach ghleoite
ghnaiail. De bhri go raibh saibhreas
an tsaoil ag an ri agus ag an bhanrion
nior fhag siad easpa na dith uirthi.
Fuair siad bréagain 6n Bhreatain di.
Fuair siad capaill 6 Chonamara di.
Fuair siad spiosrai o6n Spainn di. Bhi
bean choimhdeachta ag tabhairt
aire di. Bhi ollamh ag cur oideachais
uirthi. Agus bhi an lia ab oilte sa tir
ar fail i gconai sa dan ar eagla go
mbeadh si tinn.

Ba mhor, mar sin, imni an ri agus
na banriona nuair a bhraith siad nach
raibh Réisin sona. Leoga, bhi cian



uirthi. Ni raibh tuairim na ngrast ag
an bhanrion na ag an ri cad ¢ a bhi ag
cur as di.

Bhi an bhanrion ag cailleadh foighne.

‘Nach bhfuil ta in ann aon rud a
dhéanamh?’ a duirt si go borb lena
fear céile. Ach ni raibh aon réiteach
ag an ri ar an scéal. Ghlaoigh sé ar
an lia. Ghlaoigh sé ar an ollamh.
Agus ghlaoigh sé ar an bhean
choimhdeachta. Ach ni raibh aon
duine acusan in ann aon rud a
dhéanamh di ach oiread.

Bhi an ri i ndeireadh na preibe. Ar
¢igean ma bhi an bhanrion ag caint
leis a thuilleadh agus ni raibh biseach
ar bith ag teacht ar Roisin. Ni raibh
an dara rogha aige ach fogra a chur
amach:

‘Tabharfaidh meé oOr agus airgead d’aon
duine ata in ann m’inion a leigheas.’






Thainig daoine go Teamhair 6 gach
cearn den tir. Thug siad bronntanais
chuici. D'inis siad scéalta di. Chan
siad amhrain di. Agus thriail siad
moran rudai eile. Ach saothar in aisce
a bhi ann.

D’'imigh na mionna isteach. Thainig
Oiche Shamhna - oiche na draiochta,
oiche na si. Oiche gharbh ghaofar a
bhi ann. De ghnath bhiodh flea agus
féasta ag an ri agus ag an bhanrion
le huaisle na tire leis an tSamhain
a cheiliaradh. Ach ni raibh aon
cheiliiradh i dTeamhair an tSamhain
sin.

Go domhain san oiche chuala an ri
scread. D’€irigh sé de phreab agus rith
sé go dti leaba Roisin. Bhi Roisin ina
sui ar a leaba agus i1 ag bogchaoineadh.

‘O, a athair,’ a ddirt si, ‘bhi
drochbhriongléid agam.’

Thosaigh si gur inis si d0 mar a
d'thuadaigh an slua si i1 ina briongloid
cionn is nach ndearnadh ceiliaradh
mar ba cheart Oiche Shamhna.

Shocraigh Roéisin chun suain aris
faoi dheireadh agus d’thill an ri ar a
leaba féin. Ach codladh ni dhearna
sé, ach € ag smaoineamh ar an méid
a dairt Roisin. Bhi sé ar ti titim ina
chodladh nuair a thug an bhanrion
sonc do.

‘Eirigh go pras,’ a duirt si. ‘T4 duine
ag an doras! Téanam ort!’

Chuaigh siad beirt go dti an doras.
Cé a bheadh ina seasamh rompu
ansin ach muintir an bhaile. Bhi siad
cosnochta, iad ar crith leis an fhuacht.

Bhi alltacht ar an bhanrion.

‘Cén driopas seo ata ort, a thir?’ a
duirt si leis an ri. ‘Cuir an ruaig ar an
scroblach seo!’



Sula raibh deis ag an ri i a fhreagairt,
labhair buachaill 6g.

‘A ril’

Rinneadh staic den bhanrion.
Buachaill bocht mar sin ag labhairt
leis an ri! Ach baineadh an anail ar
fad di nuair a thug an ri cead don
bhuachaill leandint ar aghaidh.

‘A ri, mura mbionn flea sa dan
Oiche Shamhna beidh fearg ar an
slua si. Caithfear an tSamhain
a cheilitradh.

‘Ach, a smugachan,’ arsa an
bhanrion, ‘nil laoch, banfhlaith na
file faoi fhad scairte den dan. Ni féidir
linn flea a thionol!’

‘A chéile, a chroi,” arsa an ri, ‘ta a
fhios agam cad ¢ a dhéanfaidh muid.
Rud nach ndearna muid riamh. Ni
bhacfaidh muid le laoch, banfhlaith
na file. Déanfaidh muid an tSamhain



a cheilitradh le muintir an bhaile!’

Ba léir don bhanrion narbh fhia di
dul in éadan an ri an iarraidh seo. Lig
an scata lia athais astu. Niorbh fhada
go raibh togha gach bia agus rogha
gach di ar bord. Bhi scléip agus ceol ag
cach i bhfochair a chéile go maidin.

Nuair a mhtscail an bhanrion
ar maidin chuala si rud nach raibh
cloiste aici le fada an la — gaire
gliondrach Roisin.

‘Firigh!” a dairt s leis an ri. ‘Eirigh
go beo!’

Chonaic an ri agus an bhanrion
Roisin ag spraoi ar fhaiche an dain le
paisti an bhaile. Bhi si gealghaireach
éadromchroioch. Bhi ltichair an
domhain ar an bhanrion agus ar an ri.






Turas Scoile

Eamonn O Ruanai

The Cartoon Saloon a mhaisigh



La brea samhraidh. Bhi an ghrian

ag taitneamh go hard sa spéir, bhi

na héin ag canadh ar na sceacha,

bhi na beacha ag cronan agus iad ag
bailitt meala, bhi na coinini beaga ag
damhsa agus ag spraoi sna pairceanna.

BHI, MUISE!!!

Bhi sé ag stealladh baisti, bhi gala
gaoithe ag séideadh agus ni fhagfadh
ach amadan an baile a leithéid de
la! Bhi geansaithe, hatai agus cotai
mora ar gach duine. Geansai ‘alainn’
flannbhui agus pictiar d’thear
sneachta air a bhi an Maistir a
chaitheamh agus bhi hata glas cluthar
ar a cheann. Is maith an rud € nach
raibh cead ag na naionain teacht ar an
turas, n6 bheadh eagla an domhain ar
na créatuair roimhe!

Ar chadl an bhus a bhi Colm ina
shui, an ait a shuiodh sé€ i gconai nuair



a théadh sé ar

thuras leis na

gasoga. Ach ni

ar thuras leis

na gasoga a

bhi sé inniu,

afach, ach

ar thuras

scoile.

Ruaigeadh

as na

gasoga € toisc gur cheangail sé POl

O Sé de chrann darach nuair a bhi
siad in ainm is a bheith ag cur suas
pubaill. Nior tugadh aon éisteacht

do Cholm nuair a mhinigh sé gur ag
cleachtadh a chuid snaidhmeanna a
bhi sé. D'thag sé Pol bocht ceangailte
ar feadh tri huaire an chloig. Ni nach
ionadh, niorbh fhada ina dhiaidh sin
gur bhog muintir Shé go dti baile nua.



Ach bhi rud amhain a d'thoghlaim
Colm agus € sna gasoga: ‘bi ullamh!’
Agus nach eisean a bhiodh ullamh i
gconai! Ullamh don éiri in airde agus
don phleidhciocht: tac6idi ordoige
ar shuiochain, bandai leaisteacha
a scaoileadh trid an aer, damhain
alla i mboscai 16in, lucha rubair i
dtarraicean an mhuinteora.

Bhi an-sport ag Colm i gcul an
bhus. Nior thainig buachaill na cailin
slan 6na chuid maistineachta. Go
deimhin, bhi ctal an bhus ina chiréib
aige. Faoi dheireadh cuireadh ina
shui € ag barr an bhus taobh leis an
Maistir. Shuigh sé agus strainc air, an
t-amadan d’'fhear sneachta ar gheansai
an Mhaistir ag cur cancair air.

Shroich siad ceann scribe ar a
deich a chlog, direach. Lig na paisti
lia athais astu mar bhi siad bréan



bailithe d'amhrain an mhuinteoir
Mhaire faoi seo. Ionad spraoi agus
spoirt a bhi ann - peil, badoireacht,
cispheil, dreapaddireacht, sleamhnan
laibe, toraiocht taisce agus go leor eile.
Roinneadh ina ngrapai iad, Colm i
ngrapa an Mhaistir, ar chais €igin,
agus isteach leo. Bhi an-la acu, ag
imirt is ag spraoi i gcomhluadar

a cheile.

Ba 1 an téraiocht taisce buaicphointe
an lae. B'¢éigean do gach duine pairti a
roghnu.

‘A Choilm! Beidh tusa agus Bouli le
chéile aris,” arsa an Maistir.

Lig Colm air féin nar thuig sé gurb
¢ Bouli, an fear sneachta, a bhi i gceist
aige, ach ni raibh aon dul as.

‘Nach bhfuil ta ag éisteacht, a
Choilm!” arsa an Maistir. ‘Caithfidh ta
fanacht i m’fhochairse.






Lean Colm an Maistir go
tromchroioch, tromchosach. Bhi an
Maistir féin ar bis, dar ndoigh, ag
brostu ar aghaidh, an l€arscail ina
lamh, € ag féachaint i ngach treo mar
a bheadh sealgaire ann.

Bhi an tria leid faighte acu nuair
a thosaigh an screadach. Amadan
éigin 6 Rang a Tri a bhi ann. Noinin
a bhain tuisle as, ba chosuil. Ni raibh
ach scriob bheag bhideach ar a ghluin,
ach rinne sé olagon craite mar a
bheadh bean si ann nuair a chonaic
sé an deoir fola. Bhi an Maistir chomh
gnothach sin leis an naionan seo nach
bhfaca sé Colm ag culq, ag cala uaidh
go deas réidh, céim ar chéim, n6 gur
shroich sé crann mor ard géagach.
Suas leis go haclai, ag dreapadh leis
gan stro — scil eile a d’thoghlaim sé
sna gasoga, dar ndoigh. Lean sé air



go dti go raibh sé i bhfolach i measc
na nduilleog. Shocraigh sé € féin go
compordach ar chraobh agus ¢ ag stil
le sport is spraoi.

Direach ansin a thug an Maistir faoi
deara den cheéad uair go raibh Colm
ar iarraidh. D’théach sé soir, d’théach
sé siar, d'fhéach sé soir aris. Ghlaoigh
sé ar Cholm. Ghlaoigh sé aris air.
Ghlaoigh sé in ard a chinn is
a ghutha.

B’thada 6 bhi a leithéid de spraoi
ag Colm. Bhi an oiread sin fonn gaire
air go raibh sé i riocht pléascadh. Bhi
sé ag baint an méid sin taitnimh as
cruachas an Mhaistir go ndearna sé
dearmad glan gur thuas i gcrann a bhi
sé. Nior bhraith sé an ghéag ag lubadh
faoina mheachan. Ach, ansin, chuala
sé gioscan.

Bhi sé ag titim, a lamha sinte amach



uaidh agus € ag iarraidh breith ar ...
aer. Spéir, talamh, spéir, talamh, gorm,
glas, gorm, glas. Bhi a bholg trina
chéile agus bhi mearbhall ina cheann.
Mhothaigh sé an t-aer ag séideadh a
chuid gruaige agus a chuid éadai. Nior
scread sé. Niorbh thiti do. Bhi a thios
aige go rimhaith nach raibh i ndan do
ach an bas agus gur bas fuilteach tapa
a bheadh ann. Le cdnamh Dé bheadh
sé tapa.

Chuala sé feadail ina chluasa. Na
héin? An t-aer? A chuid fola féin? Ach
ba dheacair do6 greim a fhail ar aon
smaoineamh fonta. Ha! Niorbh fhia
a bheith ag smaoineamh anois, dar
ndoigh. Niorbh fhia faic na smaointe
céanna. Bhi an t-aer ag tarraingt ar
mhuinchilli a gheansai. Da mbeadh
cota féin air bheadh sé ina pharaisiat
agus chuirfeadh sé moill éigin ar an



titim. Bheadh seans €igin aige da
mbeadh paiste mointigh né lochan
uisce no sceach faoi, go fit. Ach ni
raibh faoin gcrann ach talamh chrua
chlochach ...

Dhuisigh sé san otharcharr. Bhi a
cheann a scoilteadh ag scréachach an
bhonnain. Chuala sé glor an Mhaistir
a bhi ina shui taobh leis.

‘Na corraigh, a Choilm. Ta caol do
laimhe briste. Ni bheidh t in ann faic
a scriobh go ceann sé seachtaine.’

Leath meangadh mor ar aghaidh
Choilm in ainneoin na péine.

‘Ni bheidh mé in ann scriobh! Ni
bheidh mé in ann aon obair scoile na
obair bhaile a dhéanamh go ceann sé
seachtaine!’

‘By dad,’ arsa an Maistir, ‘nach
maith an rud € go bhfuil saoire an
tsamhraidh ag tosa amarach.’

Ar a mbealach abhaile a bhi siad nuair
a chonaic siad den chéad uair € ina
sheasamh go truamheéalach i bhfuacht
an trathnona - asal beag donn.

‘A Chathail! Gabh i leith anseo go
bhfeicfidh tal’

Roise a chonaic ar dtus é.

‘Céard € anois?’ arsa Cathal agus
cantal air. ‘Ta deifir abhaile ormsa!’

‘Breathnaigh air,’ arsa Roise.

Chonaic siad go raibh sé croili
tanai agus go raibh an chuma air nar
tugadh aon aire do.



‘O, an créatdirin bocht!” arsa Cathal.

Ni dairt Roise rud ar bith. Chuir si a
lamh amach. Tharraing an t-asal siar.

‘Ni thrustann sé muid,” arsa Raise.

‘Nil iontas ar bith orm,” arsa a cara.

‘Caithfidh mé é a thabhairt abhaile,’
arsa Roise.

‘An as do mheabhair ata ta!” arsa
Cathal. ‘Ni ligfeadh do mhathair duit
¢ a choinneail!’

‘Ach ni fhéadfaidh muid ¢é a fhagail
anseo!’ arsa Roise agus ghlaoigh si ar a
mathair.

‘O, a thiarcais!’ arsa mathair
Roise nuair a thainig si a fhad leo.
‘An créattirin bocht. Caithfidh
muid fios a chur ar an tréidlia do.
Tabhair cdnamh dom, a phaisti, agus
tabharfaidh muid abhaile é.

Bhi mearbhall ar Chathal.

‘Ca gcuirfidh sibh €?’ ar seisean.



‘Beidh a dhothain fairsinge sa
gharaiste aige ma thugaim an carr
amach,” arsa mathair Roisin.

‘Bhuel, arsa Cathal, ‘b’thearr domsa
slam tui a fhail daoibh i sciob6l Mhicil
Sheainin.’

Ni raibh siad i bhfad ag fanacht
leis an tréidlia. Bhi an-iontas air sitd
nuair a chonaic sé an t-asailin ina lui
faoi bhlaincéad ar urlar an gharaiste.
Scradaigh sé an t-asal. Nuair a bhi sé
réidh chroith sé a cheann.

‘Ta muid roédheireanach. Is doigh
nach sracfaidh sé an oiche. Ta an
chuma air go bhfuair sé drochide.’

‘Caithfidh go bhfuil rud éigin a
d’fhéadfadh muid a dhéanamh do,
arsa Roise agus na deora léi.

Lig an tréidlia osna as.

‘Coinnigh uisce leis agus féar. Sin an
méid.

D’than Roise sa gharaiste leis an
asal nuair a bhi an tréidlia imithe.
Chuimil si go cinealta € agus labhair si
leis de ghlor deas séimh. Thug si uisce
do le hol agus féar tirim le hithe. Ar
deireadh thit an t-asal ina chodladh.

Sheas Roise ag giall an dorais. Oiche
spéirghealai a bhi ann. Bhi sioc crua
ar an talamh agus bhi soilse na Nollag
le feiceail sna tithe maguaird. Nior
theastaigh 0 Roise dul isteach abhaile
fOs.

Tar €is tamaill thainig mathair
Roise. D’fhogair si ar Roise deifir a
dhéanamh no6 bheidis deireanach
d’Aifreann an Mhean Oiche. D'fhag
Roise slan ag an asal ach nior
chorraigh sé.

Bhi ceol binn na Nollag sa séipéal:

Oiche chitiin,

Oiche mhic Dé ...



Bhi coinnle ar lasadh agus boladh
taise san aer.

Nuair a bhi an tAifreann thart
chuaigh Roise agus a mathair suas
chun an mainseéar a fheiceail. Bhi
Cathal agus a mhuintir ansin rompu.
E féin agus a athair a chuir le chéile é.

‘Rinne ta féin agus d’athair an-jab
den mhainséar,’ arsa mathair Roise leis
de chogar.

Bhreathnaigh Roéise na dealbha,
go hairithe an t-asal beag donn a
bhi ag faire go gnaiail ar fosagan.
Chuimhnigh si ar an asailin bocht a
bhi ar an dé deiridh sa gharaiste ag
baile.

‘Ar chuimhnigh ta ar phaidir a ra
don asailin seo againne?’ arsa Roise le
Cathal.

‘Cén chaoi a bhfuil sé ar aon chaoi?’
arsa Cathal.



Ach freagra ni bhfuair sé mar gur
thainig sprocht ar Roise. Thuig Cathal
as sin narbh aon dea-scéala a bhi aici.

Shitil muintir Roise agus muintir
Chathail abhaile i gcomhluadar
a chéile. Ni raibh focal as Roise i
gcaitheamh an achair. Ni raibh aon
stil aici go mbeadh an t-asailin beo
nuair a shroichfeadh si an baile.

‘Seo,” arsa athair Roise le muintir
Chathail, ‘beidh deoch na Nollag
agaibh linn.

Thug na daoine fasta aghaidh ar
chistin theolai an ti agus chuaigh
Roise agus Cathal direach go dti an
garaiste. Sheas siad taobh amuigh den
doras. Bhreathnaigh siad ar a chéile
ar feadh meandair. D’oscail Roise an
doras go drogallach. Isteach 1éi agus
Cathal sna sala aici. Ni raibh siad in
ann aon cheo a fheiceail ar dtas. Shin



Roise a lamh amach sa dorchadas agus
thainig si ar an lasc. Nuair a scairt an
solas baineadh an anail de Roise agus
de Chathal. Os a gcomhair amach
céard a chonaic siad ...






... ach an t-asailin ina sheasamh
rompu beo beathach i lar an urlair!




An Gairdin Alainn

Bhi mé te teolai i mo lui i mo leaba
bheag chluthar. Bhi an teach citin
anois 0 bhi an torramh thart.
Bhreathnaigh mé uair amhain eile ar
an uaireadoir a bhi ar an tabla in aice
na fuinneoige, uaireadoir a d'thag mo
mhathair mhor agam. Uaireadoir a
thug a mathair féin di nuair a bhi sise
ina girseach 0g cosuil liomsa.




Tharraing mé an phluid timpeall orm
agus mé ag €isteacht leis na roiseanna
mora gaoithe taobh amuigh. Oiche
fhuar gheimhridh a bhi ann agus é
ag cur de dhion is de dheora. La fuar
feannta a bhi ann nios luaithe nuair a
cuireadh mo mhathair mhor i Reilig
na Cathrach. Dhruid mé mo shaile
agus chuir mé paidir lena hanam.

Go tobann chuala mé cloigin ag
bualadh. D’oscail mé mo shuile de
gheit. Ansin a thuig mé, cad é eile a
bheadh ann ach aldram an uaireadoral
D’éirigh mé as an leaba. Shitil mé go
dti an tabla agus thog meé uaireadoir
mo Mhorai. Chuir mé as an t-alaram.
Bhi an cuirtin leathoscailte. Bhi mé
ar ti € a dhruidim nuair a baineadh
an anail diom. A leithéid de radharc!
Oiche chitiin shocair a bhi anois ann,
gairdin alainn taibhsiuil le feiceail



thios fum faoi sholas na gealai, gairdin
ina raibh plandai agus blathanna nach
bhfaca mé riamh roimhe seo. Agus
ina shui go stattil ar ghéag chrainn
bhi an t-éan ba mhaorga da bhfaca

ta riamh, solas na gealai ag lonra ar a
chleiti slioctha.

Arbh € seo an gairdin a mbiodh
mo Mhorai ag tracht air, an gairdin a
chonaic a mathair siad ta céad bliain
0 shin, nuair nach raibh si ach dha
bhliain déag d’aois?

Rug mé ar an uaireaddir agus
d'imigh me liom, sios an staighre
chomh cidin réidh is a thainig liom
agus amach an doras. Bhi sé mar a
bheadh la geal ann taobh amuigh,
gairdin alainn amach romham agus
boladh cumhra na mblathanna ar an
aer. Thosaigh meé ag sitl sios an cosan
agus aoibhneas ar mo chroi. Sheas mé

ag ceapog de bhlathanna deasa corcra,
blathanna nach bhfaca mé riamh
roimhe sin. Bhreathnaigh mé timpeall.
Beagnach i ngan fhios shin mé mo
lamh amach.

Bhi mé ag baint lan mo shal as an
bhlath nuair a chuala mé an t-alaram
aris. Sheas mé ar feadh soicind agus
m¢ idir dha chomhairle. Bhreathnaigh
me ar an ghairdin aoibhinn timpeall
orm uair amhain eile. Thiontaigh mé
ar mo shail agus rith mé suas an cosan
ar ais i dtreo an ti.

Nuair a mhuscail mé ar maidin ni
raibh tasc na tuairisc ar an ghairdin
alainn a chonaic mé faoi sholas na
gealai. Go dti an 14 ata inniu ann nior
inis mé do dhuine ar bith beo faoi.

Ach ta blath alainn corcra agam go
foill, blath nach bhfaca mé a leithéid
riamh 0 shin.









Togha agus rogha de scéalta taitneamhachal!

ISBN 978-1-85791-731-4

@ AN GUM 917818571917314



